
Keprihatinan terhadap kesela-
matan kanak-kanak yang tinggal
berhampiranhabitat gajah liar di
Kinabatangan, Sabah menjadi ti-
tik tolak kepada kejayaan Dr Nu-
rzhafarina Othman merangkul
Outstanding Malaysian Nature
Conservationist Award 2025.
Usaha beliau dalam bidang

konservasi bukan sahaja mem-
beri impak besar kepada komu-
niti setempat, malah turut mem-
buka ruang lebih luas untuk
memperkasa pendidikan berkai-
tan gajah di Sabah.
Anugerah berprestij itu turut

mengiktiraf sumbangan beliau
sebagai Pensyarah Kanan Uni-
versiti Malaysia Sabah (UMS) da-
lam memelihara keseimbangan
antara manusia dan hidupan
liar.
Nurzhafarina yang juga Pen-

garah Seratu Aatai, sebuah per-
tubuhan pemuliharaan biodiver-
siti di Sabah berkata, beliau ber-
syukur kerana penghargaan di-
terima akan membantu memper-
kukuhkan lagi aktiviti konser-
vasi gajah yang sedang dijalan-
kan bersama komuniti setem-
pat.
“Anugerah ini akan terusmem-

bantu kamimenjalankan aktiviti
konservasi gajah khususnya,
program pendidikan dan kese-
daran di sekolah Humana di la-
dang kelapa sawit terpilih di Ki-
nabatangan.
“Sekolah Humana ini adalah

pusat bimbingan pendidikan di-
kendalikan pertubuhan bukan
kerajaan (NGO) Humana Child
Aid Society Sabah yang ditubuh-
kan untuk memberi pendidikan
tadika dan sekolah rendah ke-
pada anak pekerja ladang sawit,
terutama mereka yang tidak

mempunyai akses kepada seko-
lah kerajaan di Sabah,” katanya
kepada BH.
Jelas beliau, projek berkenaan

memberi fokus kepada pendidi-
kan awal mengenai perilaku ga-
jah dan langkah keselamatan ke-
pada kanak-kanak yang tinggal
di kawasan berisiko tinggi ber-
tembung dengan haiwan itu.
Katanya, ramai kanak-kanak

di kawasanberkenaan sering ber-
kongsi habitat sama dengan ga-
jah liar, namun masih kurang
pengetahuan mengenai cara ber-
tindak dengan selamat apabila
berdepan situasi sedemikian.
“Kami berharap program ini

dapat memberikan kemahiran,
pengetahuan dan keyakinan ke-
pada kanak-kanak untuk mema-
hami perilaku gajah, sekali gus
mengelakkan kejadian tidak di-
ingini,” katanya.
Beliau berkata, idea melaksa-

nakan program itu tercetus da-
ripada pengalaman sendiri ke-
tika menjalankan kajian lapa-
ngan di Negeri di Bawah Bayu
itu.
“Anak-anak ini sangat teruja

apabila ternampak gajah, tetapi
mereka tidak tahu cara selamat
berhadapan situasi itu.
“Jadi dari situ saya sedar, pen-

tingnya pendidikan konservasi
dimulakan sejak kecil,” katanya.
Melalui anugerah diterima,

Nurzhafarina berkata, pihaknya
kini merancang untuk memper-
luaskanprogramke lebih banyak
sekolah Humana di Sabah.

Pendekatan lebih praktikal
Selain sesi pendidikan lapangan,
beliau juga bercadang mengha-
silkan buku aktiviti interaktif
berkaitan perilaku gajah dan
langkah keselamatan dalam ben-
tuk yang mudah difahami serta

menarik minat kanak-kanak.
“Kami mahu pendekatan yang

lebih dekat dengan mereka supa-
ya mesej keselamatan dan kepen-
tingan konservasi lebih mudah
diterima,” katanya.
Pada edisi keduaAnugerahBiji

Alam, selain Nurzhafarina seo-
rang lagi tokoh muda dalam bi-
dang pemuliharaan, Nur Munira
Azman turut menerima pengik-
tirafan tertinggi Outstanding
Malaysian Nature Conservatio-
nist Award 2025.
Usaha mereka itu sekali gus

membawa harapan baharu ter-
hadap usaha melindungi keajai-
ban biodiversiti negara.
Anugerah Biji Alam bukan se-

kadar sebuah pengiktirafan, te-
tapi ia adalah platform yang me-
nyemai harapan dan menyokong
konservasionis pertengahan ker-
jaya supaya cekal terus berju-
ang.

Usaha perkasa
pendidikan,
kesedaran berkait
aktiviti konservasi
gajah di sekolah
Humana di Sabah

Nurzhafarina beri pendidikan awal perilaku gajah dan langkah keselamatan kepada kanak-kanak yang tinggal
di kawasan berisiko tinggi bertembung dengan haiwan liar itu di Sabah.

SUMMARIES
Usaha perkasa pendidikan, kesedaran berkait aktiviti konservasi gajah di sekolah Humana di Sabah
Oleh Tuty Haryanti Ahmad Rodzi bhrencana@bh.com.my
Keprihatinan terhadap keselamatan kanak-kanak yang tinggal berhampiran habitat gajah liar di Kinabatangan, Sabah menjadi
titik tolak kepada kejayaan Dr Nurzhafarina Othman merangkul Outstanding Malaysian Nature Conservationist Award 2025.
Usaha beliau dalam bidang konservasi bukan sahaja memberi impak besar kepada komuniti setempat, malah turut membuka
ruang lebih luas untuk memperkasa pendidikan berkaitan gajah di Sabah.

